
ONA TILI O‘QITISH 
METODIKASI FANIDAN 

MUSTAQIL TA’LIMNI TASHKIL 
ETISH

Ismadiyorova Nafisaxon Ibroximjon qizi
Andijon davlat pedagogika instituti

“O‘zbek tili va adabiyoti” kafedrasi o‘qituvchisi (PhD)
ORCID: 0009-0005-9037-1052
Annotatsiya: Ushbu maqolada ona tili o‘qitish metodikasi fanidan mustaqil ta’limni tashkil etishning maqsad va vazifalari 
ahamiyati haqida so‘z boradi. Bundan tashqari maqolada mustaqil ta’limni tashkil etish usul va yo‘nalishlari ochib berilgan.

Kalit so‘zlar: Mustaqil ta’lim, ma’ruza, amaliy mashg‘ulot, nazariy va amaliy bilimlar, baholash.
Abstract: This article discusses the significance of goals and objectives in organizing independent learning for the sub-
ject “Methods of Teaching the Mother Tongue.” Furthermore, the article explores various approaches and directions for 
structuring independent learning.

Key words: Independent study, lecture, practical training, theoretical and practical knowledge, assessment.
Аннотация: В данной статье рассматриваются цели, задачи и значение организации самостоятельного обучения 
по методике преподавания родного языка. Кроме того, в статье раскрываются способы и направления органи-
зации самостоятельного обучения.

Ключевые слова: Самостоятельное обучение, лекция, практическое занятие, теоретические и практические 
знания, оценивание.

KIRISH
Ona tili oʻqitish metodikasi fani bo‘lajak o‘qituvchilar uchun kasbiy mahoratni shakllantiruvchi asosiy 

fanlardan biri hisoblanadi. Bu fanni chuqur oʻzlashtirish uchun faqatgina auditoriya mashg‘ulotlari bilan chek-
lanib qolmasdan, balki mustaqil ta’limni samarali tashkil etish katta ahamiyatga ega. Mustaqil ta’lim jarayoni 
talabaning fanga boʻlgan qiziqishini oshirish, nazariy bilimlarni mustahkamlash va ularni amaliyotga tadbiq etish 
ko‘nikmalarini rivojlantirish uchun muhim platforma vazifasini o‘taydi.

O‘zbekiston Respublikasi Vazirlar Mahkamasining 2020-yil 31-dekabrdagi “Oliy ta’lim muassasalarida 
ta’lim jarayonini tashkil etish bilan bog‘liq tizimni takomillashtirish chora-tadbirlari to‘g‘risida”gi 824-son1 qarorda 
mustaqil ta’lim ahamiyatini ko‘rsatib beradi.

MAVZUGA OID ADABIYOTLAR SHARHI
Feruza Mustafoyeva fikricha, “Mustaqil ta’lim quyidagi shakllarda tashkil etiladi:

•	 mavzularni normativ-huquqiy hujjatlar va o‘quv adabiyotlari yordamida mustaqil o‘zlashtirish;
•	 mavzular bo‘yicha referat tayyorlash;
•	 seminar va amaliy mashg‘ulotlarga tayyorgarlik ko‘rish;
•	 ilmiy maqola va tezislarni tayyorlash;
•	 fanning dolzarb muammolarini qamrab oluvchi loyihalar tayyorlash;
•	 nazariy bilimlarni amaliyotda qo‘llash;
•	 amaliyotdagi mavjud muammolarning yechimini topish;
•	 o‘rganilayotgan mavzu bo‘yicha asosiy ilmiy adabiyotlarga annotatsiya yozish va boshqalar” [1, 1-b].

1	 O‘zbekiston Respublikasi Vazirlar Mahkamasining 2020-yil 31-dekabrdagi “Oliy ta’lim muassasalarida ta’lim jarayonini tashkil etish 
bilan bog‘liq tizimni takomillashtirish chora-tadbirlari to‘g‘risida”gi 824-son qarori: https://lex.uz/docs/-5193564 

Yana bir tadqiqotchi D. Zakirov mustaqil ta’lim bo‘yicha: “Talaba mustaqil ish bajarishi uchun eng avvalo 
tanlov asosida mavzuni o‘zi tanlashi, albatta, o‘qituvchi tomonidan ishning borishi yuzasidan tavsiya va masla-
hatlar olishi lozim. Mustaqil ish hajmi mavzuning oddiy va murakkabligidan kelib chiqishi, unga turli ilovalarni 
majburiy tarzda kiritilmasligi, yoritilish erkinligi (talaba xohlasa ilmiy rasm sifatida chizib bersin), muayyan labo-
ratoriya, tajriba natijasiga tayanilishi lozim”, [2, 1384-b] deya o‘z qarashlarini bayon etadi.

Bundan tashqari, Z. Shamirzayeva “O‘rganilayotgan mavzuga va murakkablik darajasiga qarab ular farq 
qilishi mumkin, ammo asosiylari, qoida tariqasida, quyidagilar:

•	 o‘quv jarayonida olingan bilimlarni mustahkamlash va tizimlashtirish;

•	 ilmiy adabiyotlar va boshqa axborot manbalari bilan samarali ishlash qobiliyatini shakllantirish;

•	 bilimlarni mustaqil ravishda olish va amaliyotda qo‘llash;

•	 tanqidiy fikrlash, tahliliy va tadqiqotchilik qobiliyatlarini shakllantirish;

•	 vaqtni rejalashtirish va tashkil etish ko‘nikmalarini rivojlantirish;

•	 o‘z-o‘zini nazorat qilish va ishni baholash ko‘nikmalarini rivojlantirish”, [3, 127] deya ta’kidlaydi.

Mustaqil ta’lim atamasiga tadqiqotchi S. Ergasheva o‘z ishlarida quyidagicha ta’rif beradi: “Mustaqil 
ta’lim – bu o‘qituvchi tomonidan boshqariladigan ta’lim emas, balki talaba o‘z ta’lim jarayonini boshqaradigan 
jarayondir. “Boshqaruv” deganda o‘rganish harakatini nazarda tutilmaydi; o‘rganish, bu ma’noda, har doim 
mustaqildir – talabalar uchun ularning mustaqil ta’lim jarayonini hosil qilib bo‘lmaydi. Ammo mustaqil ta’lim 
jarayoni o‘rganishdan ko‘ra ko‘proq narsani o‘z ichiga oladi. Jarayon o‘rganish va qayta ko‘rib chiqish, yozish va 
muhokama qilish, rejalashtirish va mulohaza yuritish, monitoring va baholash, mukofotlar va sanksiyalarni o‘z 
ichiga oladi. O‘qituvchi ko‘pincha bu vazifalarning ko‘pini talabaning ta’limi davomida turli darajada boshqaradi, 
talaba mustaqil ta’limi davomida ko‘p sohalarni qisqartiradi.

Mustaqil ta’lim – bu o‘quv jarayonini rejalashtirish, nazorat qilish va baholash kabi o‘qituvchi emas, balki 
talabaning o‘zi o‘rganish jarayonini boshqarishidir. Mustaqil ta’limni mustaqil fikrlash bilan aralashtirib yubor-
maslik kerak.

Mustaqil fikrlash qobiliyatlari – bu o‘z, tanqidiy, asosli qarorlariga erishish va himoya qilish bilan bog‘liq. 
Ushbu ikki turdagi ko‘nikmalar bir-biridan mustaqil ravishda rivojlanishi mumkin” [4, 754-b].

Bundan tashqari, tadqiqotchi: “Talabalarga mustaqil ta’limning samarali usullari, masalan, hamkorlikda 
guruh muhokamalari, takrorlash usullari, samarali qayd qilish va o‘qishning samarali usullari bo‘yicha ko‘rsat-
malar ushbu bosqichida odatda mustaqil ta’lim ko‘nikmalarini rivojlantirish bosqichlarida bo‘ladi. Bu ularning 
kengaytirilgan loyihalash malakalari (KLM) bilan shug‘ullanishi va mustaqil ta’lim ko‘nikmalarini rivojlantirish 
uchun samaraliroq bo‘lishi mumkin. Masalan, jadval, iloji bo‘lsa, yo‘naltirilgan KLM o‘quv mashg‘ulotlari – tala-
balar mustaqil ishlaydilar, lekin kerak bo‘lsa, yo‘l-yo‘riq berish uchun o‘qituvchi hozir bo‘ladi. KLM jarayonining 
boshida ham, jarayonida ham ishonchli tadqiqot manbalarini qanday aniqlash, mukammal tadqiqot loyihasini 
qo‘llab-quvvatlash uchun qancha tadqiqot talab qilinishi va manbalarga qanday murojaat qilish kabi sohalarda 
tadqiqot ko‘nikmalarini o‘rgatish samaralidir”, kabi qarashlarini bayon qiladi.

TADQIQOT METODOLOGIYASI
Maqolada filologiya yo‘nalishi talabalari uchun o‘tiladigan ona tili o‘qitish metodikasi fanini o‘qitishda 

mustaqil ta’limni tashkil etishning mazmun-mohiyati ochib berilgan. Kredit-modul tizimida mustaqil ta’limga 
ko‘proq e’tibor qaratilar ekan, mustaqil ta’lim talabaga o‘z-o‘zini nazorat qilish imkonini berishi, mustaqil ta’lim 
aynan talaba tomonidan boshqariladigan ta’lim jarayoni ekanligi tahlil qilindi. Mustaqil ta’lim fanga ajratilgan 
auditoriya soatlaridan ko‘p bo‘lib, o‘quv kursining asosini tashkil qilishi hamda uni samarali tashkil etish dolzarb 
ekanligi metodologik izohlab berildi.

TAHLIL VA NATIJALAR
Ona tili o‘qitish metodikasi fanidan o‘quv rejaga muvofiq jami o‘quv soatlari 270 soatni tashkil qiladi. Bundan 

auditoriya soatlari 120 soat bo‘lib, undan 40 soat ma’ruza, 60 soat amaliy va 20 soat laboratoriya mashg‘ulotlari 
hisoblanadi. Mustaqil ta’lim esa 150 soatni tashkil qiladi. Aytish joizki, mustaqil ta’lim soati jami auditoriya soat-
laridan ham ko‘p bo‘lib, o‘quv kursining asosidir. Shuni nazarda tutgan holda, mustaqil ta’limni samarali tashkil 
etish dolzarb vazifalardan biri hisoblanadi. Buni quyidagicha ifodalash mumkin (1-rasmga qarang).

1-rasm: Ona tili o‘qitish metodikasi fani soatlari

Mustaqil ta’limni samarali tashkil etishning asosiy yo‘nalishlarini ko‘rib chiqamiz.
Nazariy bilimlarni mustahkamlash va kengaytirish mustaqil ta’lim soatlarining asosiy maqsadlaridan biri 

bo‘lib, uni qanday tartibda amalga oshirish bo‘yicha to‘xtalib o‘tamiz.
Ona tili o‘qitish metodikasi fani doirasida talabalar o‘qitish prinsiplari, metodlari, vositalari va dars turlari 

haqida nazariy bilimlarni egallaydilar. Mustaqil ta’lim davomida ushbu bilimlarni chuqurlashtirish uchun ayrim 
tavsiyalarimizni taklif qilamiz.

•	 Ilmiy va metodik adabiyotlarni o‘rganish. Darsliklar, o‘quv qo‘llanmalaridan tashqari, pedagogik-psixo
logik, lingvistik va metodik yo‘nalishdagi maqolalar, monografiyalar bilan tanishish lozim. Ayniqsa, ona tili 
o‘qitishining dolzarb muammolariga bag‘ishlangan maqolalar kelajak o‘qituvchiga kengroq tasavvur beradi.

•	 Darsliklarni tahlil qilish. Amaldagi ona tili darsliklarini, o‘qituvchi kitoblarini chuqur tahlil qilish orqali 
metodik yondashuvlarni o‘rganish, mavzularning ketma-ketligi va o‘qitish usullarini solishtirish mumkin. 
Bundan tashqari, darsliklarni yaqindan o‘rganish darslarda foydalaniladigan metodlarning tadrijiyligini ham 
ta’minlashi mumkin.

•	 Amaliy ko‘nikmalarni shakllantirish mustaqil ta’limning asosiy maqsadlardan biri hisoblanadi. Nazariy 
bilimlarni mustahkamlash bilan birga, ularni amaliyotga tatbiq etish mustaqil ta’limning eng muhim qismidir. 
Mustaqil ta’limning maqsadi ham shundan iborat. Bunda quyidagi topshiriqlar katta foyda beradi.

•	 Dars ishlanmalari tuzish. Muayyan mavzu (masalan, 5-sinfda “Ega va kesim” mavzusi) bo‘yicha to‘liq 
dars ishlanmasi tuzish, unda zamonaviy o‘qitish texnologiyalari va interfaol metodlardan foydalanishni aks 
ettirish lozim. Ushbu usul nisbatan eskirgan hisoblanadi. Ammo ushbu usul orqali talabalar reja tuzish, 
darsni tasavvur qilish, muayyan maqsadlarni oldindan belgilash kabi mahoratlarga ega bo‘ladi. Dars 
ishlanma bunda xarita vazifasini o‘tashi mumkin.

•	 O‘qitish metodlari bo‘yicha taqdimotlar tayyorlash. “O‘zbek tilini o‘qitishda aqliy hujum metodidan 
foydalanish”, “Matn bilan ishlashning interfaol usullari” yoki “Savodxonlik” kabi mavzularda taqdimotlar 
tayyorlash orqali turli metodlarning xususiyatlari va qo‘llanilishini o‘rganish mumkin.

•	 Video darslarni tahlil qilish. Internetdagi ochiq manbalardan tajribali o‘qituvchilarning video darslarini 
topib, ularning darsni tashkil etish uslubi, nutq madaniyati, o‘quvchilar bilan muloqotini tahlil qilish ham 
mustaqil ta’limning muhim qismi hisoblanadi. Bunda talaba solishtirish va xulosa chiqarish imkoniyatiga 
ega bo‘ladi hamda qaror qabul qilish ko‘nikmasini rivojlantiradi.

•	 Ilmiy-tadqiqot faoliyati elementlarini o‘zlashtirish orqali talabalarda gnosemik (tadqiqotchilik – malaka) 
bilimlarni rivojlantirishga xizmat qiladi. Mustaqil ta’lim doirasida talaba ilmiy-tadqiqot ko‘nikmalarini ham 
shakllantirishi lozim. Bu uning kelajakda malakali mutaxassis bo‘lib yetishishida muhim ahamiyatga ega.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

296

2025-yil, sentyabr, 9-son

•	 Annotatsiya va referatlar yozish. O‘rganilgan ilmiy manbalar bo‘yicha annotatsiya yozish, ma’lum bir 
metodik muammo yuzasidan referat tayyorlash talabalarni izlanishga xizmat qiladi.

•	 Kichik ilmiy maqolalar yozishga harakat qilish. Mustaqil ta’lim jarayonida o‘zini qiziqtirgan biror mavzu 
bo‘yicha kichik ilmiy maqola yozib ko‘rish va uni qayta ishlash tavsiya qilinadi.

Mustaqil ta’lim topshiriqlari ham talaba tomonidan, ham professor-o‘qituvchilar tomonidan muntazam 
nazorat qilinishi kerak. Shundagina bu mashg‘ulot kutilgan natijani berishi mumkin. Bu borada t.f.d. (DSc), 
prof. v. b. D. I. Kamalova boshchiligidagi jamoa: “Har haftaning oxirgi kunida, ta’lim oluvchi hafta davomida 
bajargan ishlarini sarhisob qilib, o‘zi mustaqil tuzgan rejaning bajarilishini tekshirib chiqishi kerak. Bunday 
nazoratdan so‘ng talaba o‘zi bajargan ishlarga haqqoniy yondoshsa, yo‘l qo‘yilgan kamchiliklarni bartaraf qilish 
ancha oson kechadi. Talaba mustaqil ishini bajarishda o‘zining kuchigagina ishonishi shart. U oldinda ko‘p 
qiyinchiliklar kutayotganini esdan chiqarmasdan, ularni yengishga o‘zini tayyorlashi kerak. Turli yo‘nalishdagi 
mutaxassislarning kasbiy tayyorgarligiga qo‘yiladigan talablar ularning “Mutaxassislik tavsifnomasi”da ko‘rsa-
tilgan bo‘ladi. Ularda quyidagicha talablar mavjud:

•	 bilimini muntazam o‘stirib va rivojlantirib borish;

•	 ilmiy-texnik axborotlarni qidirishda va qo‘llashda samarali usullardan foydalanish;

•	 mutaxassislik yo‘nalishiga mos eksperiment o‘tkazishni bilish.

Bu talablar talabalarning bilish faoliyatiga doir “umumlashgan usullar”ni tuzish zarurligini taqozo qiladi. 
Umumlashgan usullar qaysi bir fanni o‘rganishda shakllantirilsa va boshqa fanlarni o‘rganishda, amaliy-seminar 
mashg‘ulotlarni bajarishda erkin qo‘llanilsa, “umumlashgan usullar” deyiladi. Boshqacha aytganda, “umum-
lashgan usul” deb keng qo‘llaniluvchi, umumiy xususiyatga ega bo‘lgan usullarga aytiladi”, [5, 184-b] qabilida o‘z 
qarashlarini keltiradi.

Yuqoridagilarni hisobga olib, quyidagi chizmani taqdim etamiz (2-rasmga qarang).

2-rasm: Mustaqil ta’limni tashkil qilish bosqichlari

XULOSA VA TAKLIFLAR
Ona tili o‘qitish metodikasi fanidan mustaqil ta’limni tizimli va rejali tashkil etish talabalarning nazariy 

bilimlarini mustahkamlash, ularda amaliy ko‘nikmalar va ijodiy yondashuvni shakllantirish uchun muhimdir. Bu 
jarayon talabaning o‘z-o‘zini rivojlantirishiga, ilmiy salohiyatini oshirishiga va kelajakda malakali pedagog kadr 
bo‘lib yetishishiga xizmat qiladi. Mustaqil ta’limni to‘g‘ri yo‘lga qo‘ygan talaba nafaqat bilim egasi, balki o‘z 
kasbining haqiqiy ustasiga aylanadi. Mustaqil ta’lim mashg‘ulotlariga zamonaviy texnologiyalarni integratsiya 
qilish uning ahamiyatini oshiradi. Jumladan, sun’iy intellekt imkoniyatlaridan samarali foydalanish talabalarning 
amaliy ko‘nikmalarini rivojlantiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

O‘zbekiston Respublikasi Prezidenti Adminstratsiyasi huzuridagi

